23/PES-177
EH Bildu Nafarroa talde parlamentarioari atxikitako foru parlamentari Javier Arza Porrasek, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Eskubide Sozialetako, Ekonomia Sozialeko eta Enpleguko kontseilariak idatziz erantzun dezan: 
92/2020 Foru Dekretuak, batetik, Nafarroako Foru Komunitateko gizarte zerbitzuen sistemaren barruan, egoitza zerbitzuen, eguneko zerbitzuen eta zerbitzu anbulatorioen funtzionamendua arautzen du adinekoen, desgaitasuna dutenen, eritasun mentala dutenen, adingabeen arretan eta gizarte-inklusioaren arloetan, eta bestetik, baimenen, aurretiazko komunikazioen eta homologazioen araubidea. Eta 46. artikuluan –Ikuskapena–, honako hau dio: 
1. Foru dekretu honetan ezarritakoa betetzen dela bermatzeaz gainera, aurreko tituluetan adierazitako jarduketekin batera, Nafarroako gizarte zerbitzuetako ikuskatzailetzak uneoro kontrol lanak, aholkulari lanak, eskaerak eta zehapen prozedurak irekitzeko proposamenak eginen ditu, hala ofizioz, bere urteko planen arabera, nola alderdi batek eskatuta. 
2. Salaketak aurkezteaz gainera, zilegi izanen da ikuskatzailetzari eskatzea egiazta dezala foru dekretu honetako arauak betetzen diren, dela bertan aipatzen diren zerbitzuak emateko kontratu edo itunen jarraipen batzordeetan ordezkatuak dauden sektoreen bitartez, dela foru dekretu honetan aipatzen diren zentro eta zerbitzuetako partaidetza kontseiluetan edo antzeko organoetan ordezkatuak dauden sektoreen bitartez. Bi bide horiek, bai eta bestelako bide irisgarriak ere, erabili behar dira, beti ere, pertsonen kontrako indarkeria edo tratu txarren kasuren baten berri izaten denean, adinagatik, pobreziagatik edo gizarte-bazterketa egoeran egoteagatik, adingabeak izateagatik edota desgaitasuna edo nahasmendu mentala duen pertsona izateagatik. 
3. Ikuskatzailetzak jendaurrean jarriko ditu bere planak eta egindako ikuskapenak, bai eta kalitate-ebaluazioen emaitzak eta trantsiziorako edo foru-dekretu honetan ezarritako arretara egokitzeko planak ere. 
Hori dela-eta, honako galdera hauek egiten ditut: 
- Osasun arretaren arloko zenbat irregulartasun eta gabezia detektatu dira egoitza horietako erabiltzaileei arreta ematerakoan 2022an eta 2023a hasi zenetik orain arte?  Nolakoak? 
- Zein egoitza-zentrotan detektatu dira irregulartasun eta gabezia horiek, horietatik zeinetan zuzendu dira eta zeinetan gertatzen dira oraindik ere? 
- Irregulartasun eta gabezia horiek jakinarazi al zaizkio dagokion departamentuari? Zer neurri hartu dira horiek konpontzeko? 

